
Na gode George, bisa ga wannan kyakkyawar gabatarwar da ka yi min. Muna farin
ciki da hada hannun shirya Shirin Harkokin Kasashen Wajen Amirka, USIP, a
wannan ginin mai Kayatarwa. Ina kuma son in miKa marhabin di na ga Ministan
Harkokin Kasashen Waje, Ashiru, da gwamnonin jihohin Nijeriya, da maKarabban
gwamnati da wakilan Majalisar Kasa, da suka yi wo tattakin saduwa da mu, a yau.
Kamar yadda Ambassador Moose ya bayyana, mun sadu ne, a yau, a sakamakon
mummunan al’amarin da ya faru. Ina son in mika jajena da juyayi ga iyalai da
abokan wadanda suka rasa rayukansu, a wannan mummunan hadarin jirgin saman
da aka yi, a Birnin Lagos, jiya.

Taron, namu, na yau, mai dimbin tarihi, na musamman ne, kuma ina farin cikin
kasancewa tare da shi. Ba mu taba tara Kungiyoyin manyan jami’an Nijeriya da
Kasar Amirka, a wuri guda ba, irin haka, a KarKashin Hukumar Hadin Kan
Kasashen Biyu. Har ila yau, wata alama ce, ta irin hanKoron da marhabin da
gwamnatin Kasar Amirka ke yi da juna, duk da irin bambancin tunaninmu, wanda
ciki har da wakilan Hukumar Tsaro da Hukumar USAID, da kuma Hukumar
Makamashi, da dai sauransu.

Gwamnatin Kasar Amirka na fuskantar wannan Kawancen daga tushen abinda ya
sa Nijeriya, ta zama, daya daga cikin manyan muhimman Kasashe dake Yammacin
Saharar Afrika. A cikin daukacin jama’a nahiyar Afrika, ba za ka rasa dan Nijeriya
daya ba. Nijeriya ce, a kan gaba, wajen samar da gurbataccen man fetur, kuma



Kasa ce, da ta Kunshi dimbin musulmi, kuma ita ta fi kowace Kasa bayar da
gudunmawa kan harkokin kawo zaman lafiya. Nijeriya ce kuma na daga cikin
manyan abokan cinikayyarmu, a yankin na Yammacin Saharar Afrika, inda
Kasashen biyu ke yin huldar da ta kai dolar Amirka miliyan dubu 35. Ita ce kuma
shugabar Hukumar Harkokin Tattalin Arzikin Kasashen Yammacin Afrika,
(ECOWAS), kuma Nijeriya ce kan gaba, wajen KoKarin tabbatar da zaman lafiya,
tun daga Kasar Liberia ya zuwa Cote d’Ivoire, har ya zuwa Guinea-Bissau. Ta
bangaren Hukumar Tsaron Majalisar Dinkin Duniya kuwa, Nijeriya na tofa
albarkacin bakinta, ga irin abubuwan dake faruwa a Kasashen Libya da Syria da
kuma sauran Kasashen duniya.

Muna dawainiya da ku, domin ganin irin nasarorin da kuke samu, domin kuma
mun gane cewa, Nijeriya wata muhimmiyar cibiya ce, ta daban. Muna kuma ganin
irin gaskiyar dake tabbata, a dukan fadin nahiyar Afrika, da jama’arta dake
fafitikar gano hanyoyin kyautata rayuwar dimbin matasa, da KoKarin kawar da cin
hanci da rashawa, da kamo bakin zaren harkokin mulki, da abubuwan jin dadin
rayuwa da na lafiyar jama’a, da rungumar addinai da yankuna, da kuma
Kalubalantar tsauraran ra’ayoyi. A taKaice, Kalubalan da Nijeriya na fuskantar
matsalolin Afrika. Idan kuma har za mu iya taimakon Nijeriya, na gano bakin zare
da wadata da kuma gudanar da mulkin demokradiyya, to, nasarorin da Nijeriya za
ta samu, kazalika, za su shafi Afrika, irin kuma wadannan nasarorin ne, ke zama
mizanin auna ingancin rayuwa da shugabanci, a yankin.

Wannan kuma shine abinda Sakatariyar Gwamnati Clinton, ta hango, lokacin da ita
da tsohon Sakataren Gwamnatin Tarayya, Mahmud Yayale Ahmed, suka sanya
hannu, a zayyanar Hukumar Hadin Kan Kasashen Biyu, a 2010. Bayan kuma
shekaru biyu, za mu iya bugun Kirjin cewa, Hukumar ta BNC, ta yi bunKasar da za
ta fara tantaunawar KeKe-da-KeKe, don daidaita wannan hadin kan ya zuwa wani
matsayin da gwamnatocinmu za su tsoma bakin da ya kamata, da kuma fadada shi,
na samar da makamar KirKirowa da kuma tsara abinda ya kamata a yi. Kuma,
kamar yadda kwamitocin aikin, hudu, ke gudanar da harkokinsu, a cikin kwanakin
nan biyu, za mu nuna irin yadda wannan zumuncin ke ta yaduwa, da tabbatar da
nasarori da kuma kasancewa cikin shirin fuskantar duk wata matsalar da za a yi
arangama da ita, nan gaba.

Na farko, tuni kwamitin Harkokin Mulki, Adalci da Mutunta Jama’a, (GTI) ya fara
bayyana muhimman nasarorin da ya samu. Zabubbukan watan Afrilun da aka yi a
Nijeriya, ya kasance mafi inganci da kuma samun nasara, tun lokacin da aka maido
da mulkin demokradiyya, a 1999. Wannan kuwa ya faru ne, a sakamakon ci gaba
da taimakon da muke bayarwa, ta hannun kwamitin na GTI, da kuma KoKarin da



muke yi, na nuna gaskiya da kyautata tsare-tsaren gudanar da zabubbukan. Kasar
Amirka, tare da hadin gwiwar Kasar Ingila, na alfahari da taimaka wa Gwamnatin
Nijeriya da kuma Hukumar Zabe Mai Zaman Kanta, da kayayyakin zabe na dolar
Amirka miliyan 31 da dubu 300.

A yau, mun fadada mayar da hankalinmu ga zabubbukan da suka tabbatar da nuna
gaskiya da kuma gudanar da harkokin mulki yadda ya kamata. Wani daga cikin
marubatan wata jaridar Kasar Amirka, ya bayyana cewa, “babu laifi, babu wani
magudi, ko walawala, kuma babu wani cikas da asirinsa ba zai tonu ba.” Yau za
mu tantauna irin yadda ake gudanar da bayar da ‘yancin samun bayanai da fayyace
yadda ake kashe kudaden jama’a da kuma nuna gaskiyar da zai Kara wa jama’a
Kwarin gwiwar da za su fuskanci duk wata matsala da Kalubale game da cin hanci
da rashawa. Muna fatan jin ra’ayoyinku game da Kalubalen da ta yi fice, ga
Nijeriya, wadda ke kawo cikas ga harkokin ci gaba da samun wadata a duniya.

Harkokin makamashi da zuba jarurruka kuma shine aikin kwamitinmu na biyu,
wanda kuma shine babban al’amarin tattalin arzikin Nijeriya, nay au da kullum.
Hadin kan harkokin tattalin arzikinmu, yana da Karfin gaske, inda Kasar Amirka ke
zuba jarurukan kusan dolar Amirka miliyan dubu biyar da miliyan 400, a Nijeriya,
a kowace shekara, kuma Nijeriya ita ce, ta biyar wajen manyan Kasashen dake
sayar wa Amirka da mai. Nijeriya ta dauki wani KwakKwaran mataki, game da
“tafarkin” yi wa masana’antun makamashinta garambawul. Dole kuma yanzu, mu
hada hannu, don ganin ci gaban dorewa da kuma dumfarar wannan al’amari, ta
hanyar Kara zuba jarurruka, a sashen makamashin Nijeriya. A watan Fabrairu, mun
aiko da wata tawagar harkokin makamashin Kasar Amirka, da kuma dimbin
jama’ar ta Amirka, don bin diddiKin harkokin kasuwancinmu, a Nijeriya, da
shimfida wani shirin aiwatar da hadin gwiwa da kuma ci gaban hakan, nan gaba.
Yau za mu kuma tantauna irin yadda za mu ciyar da dukan KoKarin da muke yi,
gaba, wanda zai Kara yawan jarurrukan da kamfanoni ke zubawa, a fannin samar
da wutar lantarki, da inganta tsabtace makamashi da kuma taimaka wa Nijeriya,
wajen aiwatar da dimbin dukiyar da take samu, daga albarkatu, wajen wadata
jama’arta.

Yayinda yanzu, mai ke Kara samar da arziki, kusan kashi 70 cikin 100 na yawan
jama’ar Nijeriya manoma ne, wanda shi ya sa kwamitinmu na uku, zai mayar da
hankali kan muhimmancin Tanadin Kayayyakin Abinci da kuma Noma. Kasar
Amirka na bayar da himma wajen inganta harkokin noman Nijeriya, ta fannin Kara
Karfin sabunta manufofi, da samun ilmin fasaha da tsoma hannun kamfanoni. Mun
zage damtsen taimaka wa Nijeriya, na ganin ta cimma burinta, na tsara harkokin
zuba jarurruka da inganta KoKarinta na ciyar da mutanenta, da kuma zama babbar



mai sayar da kayayyakin albarkatun noma. Mun yi haka ne, ta hanyar hade kan
al’amurran taimakon dabarun irin su Hukumar USAID da Shirin MARKETS,
wanda ke hanKoron Kara yawan irin taimakon da ake bayarwa, a cikin shekaru 12,
ya zuwa dolar Amirka miliyan 100, don Kara yawan gonaki, ta fannin inganta
harkokin fasaha. Har ila yau, muna taimaka wa ga harkokin zuba jarurrukan
kamfanoni, da taimakawa, ga Kulla wadansu alkawurra da kuma samar da dama ga
dukan ‘yan Nijeriya. Alal misali, kwanan nan aka Kulla yarjejeniya, tsakanin Jihar
Taraba da Kamfanin Sarrafa Shinkafa na Dominion, don rage yawan shinkafar da
Nijeriya ke sayowa daga waje, da misalign kashi 15, cikin 100, da kuma sama wa
jama’ar Nijeriya dubu 15 aikin y1i, a kullum.

Kamar yadda muka sani ne, wadatar tattalin arziki, kadai, ba za ta bai wa al’'umma
nasara ba. Harkokin tsaro na kan gaba, wajen kawo ci gaban dukan nasarorin
Nijeriya. Mun damu da irin yadda tashe-tashen hankula ke abkuwa, a dukan sassar
Nijeriya, wanda ke yin barazanar durKushe KoKarin da Nijeriya ke yi. Wannan
kuma shine ya sa, kwamitinmu na hudu, zai tantauna game muhimmancin Hadin
Kan Harkokin Tsaro a Yanki. “Yan tayar da zaune tsaye, dake da alaka da irin su
Boko Haram, ba su da wani tunanin da zai inganta harkokin rayuwar jama’ar
Nijeriya, ko a tarayya, ko kuma a jiha, wajen wadata ba ma harkokin rayuwa ba,
har ma tilasta tsoma bakin farar hula, da har Nijeriya za ta yi nuni da shi, nan gaba.
A Karshe, a shirye muke, da mu binciko wadansu abokan hadin gwiwar da sojojin
Nijeriya, don kare rayukan jama’a, wanda kuma na iya taimaka wa Nijeriya, wajen
samun yardar dake tsakanin jama’a da harkokin tsaron da za su kare su. Bugu da
Kari, dangane da tantaunawar da muka yi, a cikin watan Yuni, mun duKufa ga
taimaka wa Nijeriya, wajen inganta wani gagarumin shirin dabarun yaKar harkokin
ta’adda, daya daga cikin abinda zai haifar da tsoma baki, da neman sulhu, tare da
harkokin tsaron da muka saba. Kasar Amirka ta dukufa wajen taimaka wa Nijeriya,
na da aiwatar da cikakkun dabarunta, a fili. Mun kuma duKufa ga taimaka wa
Nijeriya, na da gudanar da harkokin tsaronta, ta hanyar samun bayanan sirri, a
wajen guda.

A lokacin da muke magance wadannan miyagun al’amurra, dake gaban Hukumar
ta BNC, kada mu yi mafarkin “kamar an yi ruwa an dauke”, ko kuma aiki da
cikawa. Duk wani gyaran da gwamnati za ta yi, sai ta bi a hankali. Amma, ba yau
aka fara ba. Wata gagarumar Kungiyar manyan ministoci, da wadanda ke tare da
mu, a yau, sun dauko hanyar gyaran da kuma Karfafa bullo da dabarun.

Dangane da bayyana kadan daga cikin irin wadannan nasarorin, Ministar Kudade,
Ngozi, ta aike da wata gagarumin shirin sake fasali, tare da taimakon Gwamnan
Babban Bankin Nijeriya, Sanusi, da Ministan Harkokin Ciniki da Zuba Jarurruka,



Aganga, da Ministan Wutar Lantarki, Nnaji, wadanda duk suka dauko matakan
inganta dorewar ci gaban tattalin arziki, da samar da ayyuka da inganta Karin
samar da albarkatun noma da kuma samo jarurruka daga waje. Gwamnonin jihohin
Kano da Rivers da Borno da kuma Taraba, wadanda, a yau, suka nuna gaskiya da
mulkin adalci, na iya samun galabar harkokin mulki.

A lokacin da gwamnati ta mayar da hankalinta game da harkokin ci gaba da
sabunta manufofi, jama’ar Nijeriya na nuni ke nan, akai-akai, na KoKarin dagewa
ga al’amurra. A duk lokacin da suka ga cewa ayyukan gwamnatocin Kasa da jihohi
da kuma Kananan hukumomi na yin kyau, to, zai shafi rayuwar jama’a. Na kuma
amince da cewa, za su jure wa duk abin da suka fuskanta. Kuma Nijeriya za ta
samu ci gaba.

A kowane yanki na duniya, tun daga kudu maso gabashin Asia ya zuwa Kudancin
Amirka, Kasashe na warware matsalolin da suke fuskanta game da ci gaban tattalin
arziki da gudanar da mulkin adalci. Suna yalwata wadatar da suka yi1 watsa da ita, a
yankunansu da kuma sassansu. Suna rage yawan gibin nan da ake samu, a
harkokin addinai da kabilanci da yare da kuma kan iyakoki. Wadannan sababbin
Kasashen, na yunKurawa da samun azamar masu hannu da shuni, na sanin
matsayinsu, game da tattalin arziki da kuma shugabancin yankuna, na daruruwan
shekarun da za mu fuskanta.

Ya kamata Nijeriya ta kasance a cikinsu. Lokacin da Satakariyar Gwamnati,
Clinton ta ziyarci Nijeriya, a 2009, ta bayyana cewa, “Akwai alamar shugabancin
adalci a Afrika, kuma akwai shi a Nijeriya. Mun kuma gan shi, ta fannoni da dama,
mun kuma gan shi a Nijeriya.”

Kalubalen dake gabanmu ta na da yawa, haka kuma irin alkawarin da jama’ar
Nijeriya suka yi. Don haka, mu KoKarta samun galabar al’amarin, wajen gina
KwaKkKwaran ginshiKin hadin gwiwar samun galaba, nan gaba, ga Nijeriya da
Amirka da Afrika da kuma duniya.

Na gode.



